
Shri Krishna Stotra Shri Mahadevakrita

ಶ್ರೀಕೃಷ್ಣಸ್ತೋತ್ರಮ್     ಶ್ರೀಮಹಾದೇವಕೃತಮ್

ಶ್ರೀಮಹಾದೇವ ಉವಾಚ -

ಪರಂಬ್ರಹ್ಮ  ಪರಂಧಾಮಪರಂಜ್ಯೋತಿಃ  ಸನಾತನಮ್ ।
ನಿರ್ಲಿಪ್ತಂ  ಪರಮಾತ್ಮಾನಂ ನಮಾಮ್ಯಖಿಲಕಾರಣಮ್  ॥ ೧॥
ಸ್ಥೂಲಾತ್ಸ್ಥೂಲತಮಂ  ದೇವಂಸೂಕ್ಷ್ಮಾತ್ಸೂಕ್ಷ್ಮತಮಂ    ಪರಮ್ ।
ಸರ್ವದೃಶ್ಯಮದೃಶ್ಯಂ   ಚ ಸ್ವೇಚ್ಛಾಚಾರಂ  ನಮಾಮ್ಯಹಮ್  ॥ ೨॥
ಸಾಕಾರಂಚನಿರಾಕಾರಂಸಗುಣಂನಿರ್ಗುಣಂಪ್ರಭುಮ್  ।
ಸರ್ವಾಧಾರಂಚಸರ್ವಂ ಚ ಸ್ವೇಚ್ಛಾರೂಪಂ  ನಮಾಮ್ಯಹಮ್  ॥ ೩॥
ಅತೀವ ಕಮನೀಯಂಚರೂಪಂನಿರುಪಮಂವಿಭುಮ್ ।
ಕರಾಲರೂಪಮತ್ಯಂತಂ ಬಿಭ್ರತಂ ಪ್ರಣಮಾಮ್ಯಹಮ್   ॥ ೪॥
ಕರ್ಮಣಃ ಕರ್ಮರೂಪಂತಂಸಾಕ್ಷಿಣಂ ಸರ್ವಕರ್ಮಣಃ ।
ಫಲಂಚಫಲದಾತಾರಂಸರ್ವರೂಪಂನಮಾಮ್ಯಹಮ್  ॥ ೫॥
ಸ್ರಷ್ಟಾ  ಪಾತಾಚಸಂಹರ್ತಾ ಕಲಯಾಮೂರ್ತಿಭೇದತಃ ।
ನಾನಾಮೂರ್ತಿಃ ಕಲಾಂಶೇನಯಃಪುಮಾಂಸ್ತಂ  ನಮಾಮ್ಯಹಮ್  ॥ ೬॥
ಸ್ವಯಂ ಪ್ರಕೃತಿರೂಪಶ್ಚ  ಮಾಯಯಾಚಸ್ವಯಂ ಪುಮಾನ್ ।
ತಯೋಃ ಪರಂಸ್ವಯಂ ಶಶ್ವತ್ತನ್ನಮಾಮಿ   ಪರಾತ್ಪರಮ್  ॥ ೭॥
ಸ್ತ್ರೀಪುನ್ನಪುಂಸಕಂ  ರೂಪಂಯೋಬಿಭರ್ತಿ ಸ್ವಮಾಯಯಾ  ।
ಸ್ವಯಂ ಮಾಯಾಸ್ವಯಂ ಮಾಯೀಯೋದೇವಸ್ತಂ  ನಮಾಮ್ಯಹಮ್  ॥ ೮॥
ತಾರಕಂಸರ್ವದುಃಖಾನಾಂ ಸರ್ವಕಾರಣಕಾರಣಮ್ ।
ಧಾರಕಂಸರ್ವವಿಶ್ವಾನಾಂ  ಸರ್ವಬೀಜಂನಮಾಮ್ಯಹಮ್  ॥ ೯॥
ತೇಜಸ್ವಿನಾಂ  ರವಿರ್ಯೋ ಹಿ ಸರ್ವಜಾತಿಷುವಾಡವಃ ।
ನಕ್ಷತ್ರಾಣಾಂ ಚಯಶ್ಚಂದ್ರಸ್ತಂ    ನಮಾಮಿಜಗತ್ಪ್ರಭುಮ್  ॥ ೧೦॥
ರುದ್ರಾಣಾಂ ವೈಷ್ಣವಾನಾಂ ಚಜ್ಞಾನಿನಾಂ ಯೋಹಿಶಂಕರಃ ।
ನಾಗಾನಾಂಯೋಹಿಶೇಷಶ್ಚ ತಂ ನಮಾಮಿಜಗತ್ಪತಿಮ್  ॥ ೧೧॥

ಪ್ರಜಾಪತೀನಾಂ ಯೋಬ್ರಹ್ಮಾ  ಸಿದ್ಧಾನಾಂ  ಕಪಿಲಃಸ್ವಯಮ್  ।
ಸನತ್ಕುಮಾರೋಮುನಿಷುತಂನಮಾಮಿಜಗದ್ಗುರುಮ್  ॥ ೧೨॥
ದೇವಾನಾಂಯೋಹಿವಿಷ್ಣುಶ್ಚ  ದೇವೀನಾಂ ಪ್ರಕೃತಿಃ  ಸ್ವಯಮ್  ।
ಸ್ವಾಯಂಭುವೋ ಮನೂನಾಂಯೋಮಾನವೇಷುವೈಷ್ಣವಃ  ।
ನಾರೀಣಾಂ ಶತರೂಪಾಚಬಹುರೂಪಂನಮಾಮ್ಯಹಮ್  ॥ ೧೩॥
ಋತೂನಾಂಯೋವಸಂತಶ್ಚ ಮಾಸಾನಾಂಮಾರ್ಗಶೀರ್ಷಕಃ ।
ಏಕಾದಶೀ ತಿಥೀನಾಂಚ ನಮಾಮ್ಯಖಿಲರೂಪಿಣಮ್  ॥ ೧೪॥
ಸಾಗರಃ ಸರಿತಾಂಯಶ್ಚ ಪರ್ವತಾನಾಂಹಿಮಾಲಯಃ ।
ವಸುಂಧರಾಸಹಿಷ್ಣೂನಾಂ ತಂಸರ್ವಂ ಪ್ರಣಮಾಮ್ಯಹಮ್   ॥ ೧೫॥
ಪತ್ರಾಣಾಂ ತುಲಸೀಪತ್ರಂ ದಾರುರೂಪೇಷುಚಂದನಮ್ ।
ವೃಕ್ಷಾಣಾಂ  ಕಲ್ಪವೃಕ್ಷೋ  ಯಸ್ತಂ  ನಮಾಮಿಜಗತ್ಪತಿಮ್  ॥ ೧೬॥
ಪುಷ್ಪಾಣಾಂ ಪಾರಿಜಾತಶ್ಚ ಸಸ್ಯಾನಾಂ ಧಾನ್ಯಮೇವ ಚ ।
ಅಮೃತಂಭಕ್ಷ್ಯವಸ್ತುನಾಂ  ನಾನಾರೂಪಂನಮಾಮ್ಯಹಮ್  ॥ ೧೭॥
ಐರಾವತೋ ಗಜೇಂದ್ರಾಣಾಂ ವೈನತೇಯಶ್ಚ ಪಕ್ಷಿಣಾಮ್  ।
ಕಾಮಧೇನುಶ್ಚ ಧೇನೂನಾಂ ಸರ್ವರೂಪಂನಮಾಮ್ಯಹಮ್  ॥ ೧೮॥
ತೈಜಸಾನಾಂಸುವರ್ಣಂ ಚಧಾನ್ಯಾನಾಂ ಯವಏವಚ ।
ಯಃಕೇಸರೀ ಪಶೂನಾಂಚವರರೂಪಂನಮಾಮ್ಯಹಮ್  ॥ ೧೯॥
ಯಕ್ಷಾಣಾಂ ಚಕುಬೇರೋಯೋ ಗ್ರಹಾಣಾಂ ಚಬೃಹಸ್ಪತಿಃ  ।
ದಿಕ್ಪಾಲಾನಾಂ ಮಹೇಂದ್ರಶ್ಚ  ತಂ ನಮಾಮಿಪರಂವರಮ್ ॥ ೨೦॥
ವೇದಸಂಘಶ್ಚ ಶಾಸ್ತ್ರಾಣಾಂ ಪಂಡಿತಾನಾಂ ಸರಸ್ವತೀ  ।
ಅಕ್ಷರಾಣಾಮಕಾರೋಯಸ್ತಂ  ಪ್ರಧಾನಂ ನಮಾಮ್ಯಹಮ್  ॥ ೨೧॥
ಮಂತ್ರಾಣಾಂ ವಿಷ್ಣುಮಂತ್ರಶ್ಚ   ತೀರ್ಥಾನಾಂಜಾಹ್ನವೀ  ಸ್ವಯಮ್  ।
ಇಂದ್ರಿಯಾಣಾಂ ಮನೋಯೋಹಿ ಸರ್ವಶ್ರೇಷ್ಠಂ   ನಮಾಮ್ಯಹಮ್  ॥ ೨೨॥
ಸುದರ್ಶನಂಚಶಸ್ತ್ರಾಣಾಂ ವ್ಯಾಧಿನಾಂ ವೈಷ್ಣವೋ  ಜ್ವರಃ  ।
ತೇಜಸಾಂಬ್ರಹ್ಮತೇಜಶ್ಚ   ವರೇಣ್ಯಂ ತಂನಮಾಮ್ಯಹಮ್  ॥ ೨೩॥
ಬಲಂಯೋವೈಬಲವತಾಂಮನೋವೈ ಶೀಘ್ರಗಾಮಿನಾಮ್  ।
ಕಾಲಃಕಲಯತಾಂಯೋಹಿತಂನಮಾಮಿವಿಲಕ್ಷಣಮ್ ॥ ೨೪॥
ಜ್ಞಾನದಾತಾ ಗುರೂಣಾಂಚಮಾತೃರೂಪಶ್ಚ ಬಂಧುಷು ।

ಮಿತ್ರೇಷು  ಜನ್ಮದಾತಾ ಯಸ್ತಂ ಸಾರಂಪ್ರಣಮಾಮ್ಯಹಮ್   ॥ ೨೫॥
ಶಿಲ್ಪಿನಾಂ  ವಿಶ್ವಕರ್ಮಾ ಯಃಕಾಮದೇವಶ್ಚ ರೂಪಿಣಾಮ್ ।
ಪತಿವ್ರತಾ ಚಪತ್ನೀನಾಂ  ನಮಸ್ಯಂ ತಂನಮಾಮ್ಯಹಮ್  ॥ ೨೬॥
ಪ್ರಿಯೇಷು ಪುತ್ರರೂಪೋ ಯೋನೃಪರೂಪೋ ನರೇಷುಚ ।
ಶಾಲಗ್ರಾಮಶ್ಚ  ಯಂತ್ರಾಣಾಂ ತಂವಿಶಿಷ್ಟಂ  ನಮಾಮ್ಯಹಮ್  ॥ ೨೭॥
ಧರ್ಮಃ ಕಲ್ಯಾಣಬೀಜಾನಾಂ ವೇದಾನಾಂಸಾಮವೇದಕಃ ।
ಧರ್ಮಾಣಾಂ ಸತ್ಯರೂಪೋ ಯೋವಿಶಿಷ್ಟಂ ತಂನಮಾಮ್ಯಹಮ್  ॥ ೨೮॥
ಜಲೇಶೈತ್ಯಸ್ವರೂಪೋ  ಯೋಗಂಧರೂಪಶ್ಚ ಭೂಮಿಷು ।
ಶಬ್ದರೂಪಶ್ಚ  ಗಗನೇತಂಪ್ರಣಮ್ಯಂ   ನಮಾಮ್ಯಹಮ್  ॥ ೨೯॥
ಕ್ರತೂನಾಂ ರಾಜಸೂಯೋಯೋಗಾಯತ್ರೀ ಛಂದಸಾಂಚಯಃ ।
ಗಂಧರ್ವಾಣಾಂಚಿತ್ರರಥಸ್ತಂ   ಗರಿಷ್ಠಂ  ನಮಾಮ್ಯಹಮ್  ॥ ೩೦॥
ಕ್ಷೀರಸ್ವರೂಪೋ   ಗವ್ಯಾನಾಂ  ಪವಿತ್ರಾಣಾಂ ಚಪಾವಕಃ ।
ಪುಣ್ಯದಾನಾಂ ಚಯಃಸ್ತೋತ್ರಂ  ತಂನಮಾಮಿಶುಭಪ್ರದಮ್  ॥ ೩೧॥
ತೃಣಾನಾಂಕುಶರೂಪೋಯೋವ್ಯಾಧಿರೂಪಶ್ಚ  ವೈರಿಣಾಮ್ ।
ಗುಣಾನಾಂಶಾಂತರೂಪೋಯಶ್ಚಿತ್ರರೂಪಂ  ನಮಾಮ್ಯಹಮ್  ॥ ೩೨॥
ತೇಜೋರೂಪೋಜ್ಞಾನರೂಪಃ ಸರ್ವರೂಪಶ್ಚ ಯೋಮಹಾನ್ ।
ಸರ್ವಾನಿರ್ವಚನೀಯಂಚತಂನಮಾಮಿಸ್ವಯಂ ವಿಭುಮ್ ॥ ೩೩॥
ಸರ್ವಾಧಾರೇಷುಯೋವಾಯುರ್ಯಥಾಽಽತ್ಮಾ ನಿತ್ಯರೂಪಿಣಾಮ್  ।
ಆಕಾಶೋವ್ಯಾಪಕಾನಾಂ ಯೋವ್ಯಾಪಕಂ ತಂನಮಾಮ್ಯಹಮ್  ॥ ೩೪॥
ವೇದಾನಿವರ್ಚನೀಯಂಯನ್ನ ಸ್ತೋತುಂ ಪಂಡಿತಃ ಕ್ಷಮಃ ।
ಯದನಿರ್ವಚನೀಯಂಚಕೋವಾತತ್ಸ್ತೋತುಮೀಶ್ವರಃ    । ೩೫॥
ವೇದಾನಶಕ್ತಾ ಯಂಸ್ತೋತುಂ  ಜಡೀಭೂತಾಸರಸ್ವತೀ  ।
ತಂಚವಾಙ್ಮನಸಾಪಾರಂ ಕೋವಿದ್ವಾನ್ಸ್ತೋತುಮೀಶ್ವರಃ     ॥ ೩೬॥
ಶುದ್ಧತೇಜಸ್ಸ್ವರೂಪಂ   ಚಭಕ್ತಾಽನುಗ್ರಹವಿಗ್ರಹಮ್    ।
ಅತೀವ ಕಮನೀಯಂಚಶ್ಯಾಮರೂಪಂ ನಮಾಮ್ಯಹಮ್  ॥ ೩೭॥
ದ್ವಿಭುಜಂ ಮುರಲೀವಕ್ತ್ರಂ  ಕಿಶೋರಂಸಸ್ಮಿತಂ ಮುದಾ ।
ಶಶ್ವದ್ಗೋಪಾಂಗನಾಭಿಶ್ಚ   ವೀಕ್ಷ್ಯಮಾಣಂ ನಮಾಮ್ಯಹಮ್  ॥ ೩೮॥

ರಾಧಯಾದತ್ತತಾಂಬೂಲಂ ಭುಕ್ತವಂತಂ ಮನೋಹರಮ್ ।
ರತ್ನಸಿಂಹಾಸನಸ್ಥಂ   ಚ ತಮೀಶಂಪ್ರಣಮಾಮ್ಯಹಮ್   ॥ ೩೯॥
ರತ್ನಭೂಷಣಭೂಷಾಢ್ಯಂ   ಸೇವಿತಂಶ್ವೇತಚಾಮರೈಃ  ।
ಪಾರ್ಷದಪ್ರವರೈರ್ಗೋಪಕುಮಾರೈಸ್ತಂ   ನಮಾಮ್ಯಹಮ್  ॥ ೪೦॥
ವೃಂದಾವನಾಂತರೇ ರಮ್ಯೇ  ರಾಸೋಲ್ಲಾಸಸಮುತ್ಸುಕಮ್   ।
ರಾಸಮಂಡಲಮಧ್ಯಸ್ಥಂ   ನಮಾಮಿರಸಿಕೇಶ್ವರಮ್  ॥ ೪೧॥
ಶತಶ‍ೃಂಗೇಮಹಾಶೈಲೇಗೋಲೋಕೇ ರತ್ನಪರ್ವತೇ  ।
ವಿರಜಾಪುಲಿನೇರಮ್ಯೇ  ಪ್ರಣಮಾಮಿ ವಿಹಾರಿಣಮ್ ॥ ೪೨॥
ಪರಿಪೂರ್ಣತಮಂಶಾಂತಂರಾಧಾಕಾಂತಂಮನೋಹರಮ್ ।
ಸತ್ಯಂ  ಬ್ರಹ್ಮಸ್ವರೂಪಂ   ಚನಿತ್ಯಂ  ಕೃಷ್ಣಂ  ನಮಾಮ್ಯಹಮ್  ॥ ೪೩॥

॥ ಫಲಶ್ರುತಿಃ  ॥
ಶ್ರೀಕೃಷ್ಣಸ್ಯ   ಸ್ತೋತ್ರಮಿದಂ  ತ್ರಿಸಂಧ್ಯಂ  ಯಃಪಠೇನ್ನರಃ  ।
ಧರ್ಮಾರ್ಥಕಾಮಮೋಕ್ಷಾಣಾಂ  ಸದಾತಾಭಾರತೇಭವೇತ್ ॥ ೪೪॥
ಹರಿದಾಸ್ಯಂ  ಹರೌಭಕ್ತಿಂ  ಲಭೇತ್ಸ್ತೋತ್ರಪ್ರಸಾದತಃ     ।
ಇಹಲೋಕೇಜಗತ್ಪೂಜ್ಯೋ   ವಿಷ್ಣುತುಲ್ಯೋ   ಭವೇದ್ಧ್ರುವಮ್  ॥ ೪೫॥
ಸರ್ವಸಿದ್ಧೇಶ್ವರಃ  ಶಾಂತೋಽಪ್ಯಂತೇ ಯಾತಿಹರೇಃ ಪದಮ್ ।
ತೇಜಸಾಯಶಸಾಭಾತಿಯಥಾಸೂರ್ಯೋಮಹೀತಲೇ ॥ ೪೬॥
ಜೀವನ್ಮುಕ್ತಃ   ಕೃಷ್ಣಭಕ್ತಃ   ಸ ಭವೇನ್ನಾತ್ರ  ಸಂಶಯಃ ।
ಅರೋಗೀ ಗುಣವಾನ್ವಿದ್ವಾನ್ಪುತ್ರವಾಂಧನವಾನ್ಸದಾ      ॥ ೪೭॥
ಷಡಭಿಜ್ಞೋ  ದಶಬಲೋಮನೋಮಾಯೀಭವೇದ್ಧ್ರುವಮ್  ।
ಸರ್ವಜ್ಞಃ  ಸರ್ವದಶ್ಚೈವ  ಸದಾತಾಸರ್ವಸಂಪದಾಮ್ ॥ ೪೮॥
ಕಲ್ಪವೃಕ್ಷಸಮಃ ಶಶ್ವದ್ಭವೇತ್ಕೃಷ್ಣಪ್ರಸಾದತಃ      ।
ಇತ್ಯೇವಂ  ಕಥಿತಂಸ್ತೋತ್ರಂ   ವತ್ಸ ತ್ವಂ  ಗಚ್ಛ ಪುಷ್ಕರಮ್  ॥ ೪೯॥
ತತ್ರ ಕೃತ್ವಾ ಮಂತ್ರಸಿದ್ಧಿಂ   ಪಶ್ಚಾತ್ಪ್ರಾಪ್ಸ್ಯಸಿ    ವಾಂಛಿತಮ್ ।
ತ್ರಿಸ್ಸಪ್ತಕೃತ್ವೋ     ನಿರ್ಭೂಪಾಂಕುರುಪೃಥ್ವೀಂ ಯಥಾಸುಖಮ್ ।
ಮಮಾಽಽಶಿಷಾಮುನಿಶ್ರೇಷ್ಠ  ಶ್ರೀಕೃಷ್ಣಸ್ಯ   ಪ್ರಸಾದತಃ  ॥ ೫೦॥
॥ ಇತಿ ಶ್ರೀಬ್ರಹ್ಮವೈವರ್ತೇ   ಮಹಾಪುರಾಣೇತೃತೀಯೇಗಣಪತಿಖಂಡೇ
ನಾರದನಾರಾಯಣಸಂವಾದೇಸ್ತವಪ್ರದಾನಂ  ನಾಮ

4 sanskritdocuments.org



ಶ್ರೀಕೃಷ್ಣಸ್ತೋತ್ರಮ್     ಶ್ರೀಮಹಾದೇವಕೃತಮ್

ದ್ವಾತ್ರಿಂಶತಮೋಽಧ್ಯಾಯೇ   ಶ್ರೀಕೃಷ್ಣಸ್ತೋತ್ರಂ    ಸಂಪೂರ್ಣಮ್ ॥

